
1. Localización
O noso instituto está situado no centro xeográfico do concello de Carnota. Carnota sitúase no Noroeste 

da provincia de A Coruña, entre as rías de Muros e Noia e a de Corcubión, entre os 42º 46' e 42º 45' latitude 
norte e entre os 9º e 9º 9' lonxitude Oeste, formando un pequeno val rodeado de montañas. Este val está 
aberto ao mar por un grande areal (praia de Carnota), separada da terra cultivable e habitada por unha 
franxa ancha de dunas e xunqueiras.

Ten unha extensión de 72,5 Km2 e 4.834 habitantes (a 1 de xaneiro de 2011) distribuídos entre as súas 5  
parroquias (Lariño, Lira, Carnota, San Mamede e O Pindo).

O concello de Carnota é percorrido, bordeando a costa, pola estrada comarcal 550 (Tui-A Coruña) que o 
une polo sur con Muros e polo norte co concello de Cee pasando por Dumbría. Á altura do Viso hai unha 
estrada que comunica o concello cos lugares de Louredo e da montaña de Carnota e con Santiago por 
Santa Comba.

1.1. Poboación

1.1.1 Censo

Tendo en conta que o censo de 1996 era de 6.140 habitantes, a densidade de poboación era de 92 
hab/Km2, igual á media galega. Dende entón a perda de poboación seguiu sendo constante e en 2010 a  
densidade  reduciuse  ata  66,6  hab/Km2,  32  puntos  por  debaixo  da  media  galega  (94,6  en  2010).  A 
poboación en 2012 era de 4.605 habitantes.

A esta diminución progresiva da poboación contribúe:

• A baixa taxa de natalidade.

• A emigración.

A taxa bruta de natalidade no período 1998-2010 foi de 4,6 (o/oo) de media, chegando a baixar ata o 3,2  
no ano 2006. Media de Galicia: 7,83 en 2012.

O saldo vexetativo é negativo dende o ano 1988. Para a década 1.991-2001 supuxo unha perda de 436 
habitantes; para o período 2001-2011 o descenso foi de 461.

O saldo migratorio é negativo dende o ano 1990 (agás os anos 2000 e 2009 cunha cifra positiva de 3 e 1 
respectivamente).  Para  o  período  1991-2010  presenta  altos  índices  de  saídas,  cunha  cifra  de  –  637 
habitantes. A emigración diríxese en maior medida fóra de Galicia, a outras comunidades do estado. É de 
destacar que a emigración ao estranxeiro retómase no ano 2002 e dende entón ata o 2010 cífrase en 190  
persoas, a pesares de que o saldo é positivo (hai máis inmigrantes estranxeiros que emigrantes carnotáns 
ao estranxeiro)

Como  resultado  dos  negativos  movementos  demográficos,  en  Carnota  é  cada  vez  máis  intenso  o 
problema de envellecemento da poboación. A media, a 1 de xaneiro de 2011, era de 50,8 anos.

Poboación do Concello de Carnota entre 1981 e 2011

Idade media da poboación de Carnota

Pirámide de poboación de Carnota en 2011.

1.1.2 Distribución da poboación

O concello de Carnota consta de 5 parroquias cun total 
de  51  entidades  singulares  de  poboación,  distribuídas 
maioritariamente de Norte a Sur ao borde da estrada C-
550. O núcleo principal de referencia é Carnota (capital 
do municipio), destacando tamén como núcleos de cerca 
de 1.000 habitantes O Pindo, Lira e Lariño.

A  meirande  parte  das  entidades  de  poboación 
atópanse  no borde  litoral  (47)  e  só  4  lugares  na  zona 
montañosa do concello.

1.1.3 Habitabilidade

O  parque  de  vivendas  aumentou  o  seu  número 
considerablemente  nos  últimos  anos,  a  pesar  do 
descenso de poboación, o que dá lugar a un incremento 
de  vivendas  secundarias  e  deshabitadas  pola 
proliferación de adquisicións de vivendas para as épocas 
de vacacións ou coa intención de retorno daqueles que 
traballan fóra. O aluguer de vivendas de veraneo reporta 
beneficios a algunhas familias.

ANO HABITANTES VIVENDAS

1970 6.681 1.872
1991 5.978 2.677
2012 4605 -

ANO HABITANTES TOTAL Nº
LICENZAS OBRA

NOVA PLANTA REHABILITACIÓN

2001 5593 10 8 2

2002 5510 11 6 5

2003 5421 12 8 4

2004 5285 23 12 11

2005 5244 16 11 5

2006 5112 23 18 5

2007 5017 30 19 11

2008 4958 16 8 8

2009 4938 12 7 5

2010 4904 12 8 4

2011 4626 11 5 6

1.2. Situación socioeconómica e cultural

1.2.1 Sector económico laboral

A actividade laboral da poboación de Carnota presenta:

Unha  diminución  das  actividades  primarias  (pesca,  agricultura,  gandería)  e  un  aumento  do  sector 
secundario e terciario (industria e servizos).

O sector secundario distribúese deste xeito:

• varias cooperativas de confección (mulleres).

• 2 granxas de rodaballo.

• 1 fábrica de conservas (mulleres).

• Varias empresas familiares relacionadas coa construción (albanelería, carpintería...)

POBOACIÓN ACTIVA POBOACIÓN INACTIVA

Total
2130

O
cu

p
ad

o
s

P
a

ra
do

s

B
u

sc
a

n
p

rim
e

iro
e

m
p

re
g

o

T
ra

ba
lla

ro
n

a
nt

e
s

2817

X
u

b
ila

d
o

s

P
en

si
o

n
is

ta
s

E
st

ud
a

n
te

s

T
a

re
fa

s
do

 fo
ga

r

O
ut

ra
si

tu
a

ci
ó

n

4947 1852 278 45 233 1316 450 435 558 58

POBOACIÓN OCUPADA SEGUNDO RAMA DE 
ACTIVIDADE

AFILIACIÓN EN ALTA LABORAL POR 
SECTORES

Ano 1991 2001 2012

Total 1952 1852 1102

Agricultura,  gandería,  caza  e 
silvicultura

303 60 Agricultura e pesca 207

Pesca 154 276

Industria 195 430 Industria 157

Construción 403 321 Construción 128

Servizos 897 765 Servizos 610

1.2.2 Nivel cultural

Segundo datos referidos a 2001, último do que se teñen estatísticas, un 57% da poboación non ten os 
estudos elementais (Graduado Escolar, ESO ou EXB). O 24% ten o Bacharelato elemental, EXB ou ESO 
completo;  o  8% o Bacharelato  superior;  o  2%, FP de grao medio;  o 5%, FP de grao superior;  o  3%, 
diplomatura ou equivalente e o 2% licenciatura, grao universitario ou equivalente.

Non  existe  educación  permanente  de  adultos  sistematizada,  aínda  que  o  Concello  organiza 
esporadicamente cursos para a obtención do título de Graduado Escolar.

1.2.3 Índice socio-económico e cultural

Segundo as enquisas que se realizan cada ano entre as familias do alumnado do instituto acompañando  
a Avaliación de diagnóstico, ténsenos situado nos niveis ISEC seguintes:

2009 Baixo

2011 Medio

2012 Medio-baixo

1.2.4 Asociacións

En todo o concello hai inscritas 45 asociacións, que pola actividade que desenvolven podemos dividir en:

Culturais 13

Confrarías 2

Veciñais 12

Mercantís 9

Deportivas 5

ANPA 2

Outras 2

1.2.5 Situación Lingüística

A partir  dos  resultados  da  enquisa  sociolingüística  elaborada  polo  noso  centro  no  curso  1999-2000 
chegouse ás seguintes conclusións:

A lingua inicial da maior parte do noso ámbito educativo (alumnado, pais/nais, persoal non docente) é o 
galego, así como dun amplo número de profesores/as.

O galego é aprendido basicamente na familia e conservado neste uso familiar. todos os sectores afirman 
ter un bo dominio do galego para entender e falar, aínda que para ler e escribir prefiren o castelán, xa que  
teñen máis seguridade nesta lingua. Así, todos recoñecen que a maioría das lecturas e escritos que realizan 
habitualmente fóra do centro están en castelán.

Nos tres primeiros sectores (alumnado, pais/nais, Persoal non docente) a lingua de relación coas persoas 
descoñecidas segue sendo o galego, mentres que no sector profesorado pódense observar certas actitudes 
de carácter diglósico no uso da lingua. No sector profesorado, se ben o seu uso lingüístico no ámbito 
familiar é maioritario en castelán, afírmase que na súas relacións co alumnado e coas familias utilizan o 
galego.

Segundo os datos do Instituto Galego de Estatística do ano 2001, último do que se teñen estatísticas, dun 
total de 5.353 habitantes de cinco ou máis anos, 5133 usan sempre o galego, 163 ás veces e 57 nunca. En 
canto ao coñecemento, 5347 enténdeno; 5317 fálano, 4333 len e 3960 escriben en galego.

No alumnado maniféstanse falta de soltura na expresión oral en castelán.

1.3. Servizos

1.3.1 Sanitarios

O concello de Carnota dispón de tres centros de saúde:

• O Pindo

• Carnota

• Lira (Instituto Social da Mariña)

As urxencias médicas aténdense nos puntos de atención continuada (PAC) de Muros e Cee, este último 
situado no Hospital Comarcal da Costa da Morte. Os dous PAC están equidistantes uns 20 minutos do 
centro de Carnota.

Dispón, así mesmo, de oficinas de farmacia no Pindo, Carnota (2) e Lira.

1.3.2 Educativos

Os centros educativos dos que procede o alumnado do instituto no curso 2012/13 son:

• CEIP “San Crimenzo” de O Pindo, con 42 alumnos, situado no extremo Norte do Concello e

• CEIP de Carnota, con 142 alumnos, situado na capital do concello.

Este conta con dúas unidades de Educación Infantil:

• 1 unidade de EEI no Viso con 11 alumnos.

• 1 unidade e EEI en Portocubelo con 11 alumnos.

• Unha gardería pública (Galiña Azul) con 29 nenos/as.

A poboación escolar e, consecuentemente as unidades escolares, reduciuse nun período de 15 anos en 
máis dun 50%.

Na zona, os centros de bacharelato de referencia son os de Cee (“Agra de Raíces” e “Fernando Blanco”)  
e Muros (“Fontexería”).

1.3.3 Culturais

No propio edificio do concello hai unha biblioteca municipal que abre exclusivamente ás mañás e un 
salón de actos. Tamén hai unha escola municipal de música na que se imparte ensino non regrado de 
iniciación á linguaxe musical e dalgúns instrumentos a un alumnado que chega ao número de 150.

1.3.4 Instalacións deportivas

No Concello de Carnota atópanse as seguintes instalacións deportivas municipais:

• Unha pista polideportiva no Pindo.

• Dúas pistas polideportivas e un campo de fútbol en San Mamede.

• Dúas pistas polideportivas en Lira.

• Unha pista polideportiva en Lariño.

• Unha pista polideportiva en Caldebarcos.

• Unha pista polideportiva en Quilmas.

• Un pavillón deportivo en Carnota.

• Un pavillón deportivo cuberto nas proximidades do instituto, que está a disposición do centro para 
realizar actividades de Educación Física.

1.3.5 Outros servizos

O Concello presta os seguintes servizos:

• Asistencia social.

• Educadora familiar

• Axuda a domicilio

• Servizo Galego de Colocación

• Axencia de desenvolvemento local

• Servizo de Normalización Lingüística

• Axencia de lectura

1.4. Medio ambiente

O clima deste val marítimo é suave con escasa oscilación térmica entre o verán e o inverno. O vento 
dominante é o Nordés.

Toda a vertente Oeste da cadea montañosa que percorre o municipio de Norte a Sur estivo poboada 
dunha masa forestal importante destruída por reiterados e devastadores incendios en anos sucesivos desde 
1968.

Desde o punto de vista hidrolóxico e paisaxístico destaca o río Xallas, que na súa desembocadura en 
fervenza separa os concellos de Dumbría e Carnota. Os ríos Vadebois e Larada conflúen formando a Boca 
do Río e a marisma, que está incluída na rede Natura 2000. Toda a zona está dotada duns elementos  
xeográficos de especial beleza.

Non dispón o Concello doutros ríos importantes, só pequenos cursos de auga que nacen no alto do  
monte e que, debido ás numerosas captacións de fontes para traídas veciñais que abastecen aos núcleos 
de poboación, foron perdendo caudal e chegan a secarse na época estival.

2. O centro
2.1. Orixe e situación xurídica

En 1996 aprobouse a construción do IES de Carnota e esta iniciouse no ano 1997. No curso 97-98  
comezouse a impartir  o segundo ciclo da ESO no CEIP de Carnota,  compartindo as instalacións e os  
horarios, e o 23 de febreiro de 1999 iniciáronse as clases no edificio actual, desenvolvéndose xa nel toda a 
actividade escolar.

O instituto depende da Consellería de Educación e Ordenación Universitaria da Comunidade Autónoma 
de Galicia. En decembro de 2000 o Consello Escolar solicitou o cambio de denominación a IES “Lamas de 
Castelo”, nome do lugar no que se sitúa e co que se viña coñecendo popularmente.

2.2. Instalacións e equipamento

Trátase dun único edificio de dúas plantas que ocupan :

• Planta baixa de 1.779,2 m2

• Primeiro andar de 1.209,6 m2

Dispón  dun  ascensor,  ramplas  de  acceso  e  servizos  para  diminuídos.  Hai  tamén  servizos  para 
alumnos/as nos dous andares.

Na planta baixa atópanse:

• ximnasio co departamento de educación física incluído

• departamentos didácticos e o de orientación

• local de megafonía e radio escolar

• biblioteca

• sala de recepción de familias

• cafetaría

• conserxaría

• dependencias administrativas: dirección, secretaría e xefatura de estudos 

• almacén de limpeza e o local de aloxamento dos cadros eléctricos

• servizos de alumnos/as e o do resto do persoal

• aula de apoio

• sala do profesorado

No primeiro andar atópanse:

• 8 aulas (2 delas son Abalar)

• aula de Informática

• obradoiro de Tecnoloxía

• laboratorio de Física e Química 

• aula de Educación Plástica e Visual

• aula de Música

Anexo a este edificio están a vivenda do conserxe, actualmente utilizada como departamento didáctico,  
sala de reunións e almacén de TIC; tamén hai unha sala de caldeiras e o local da ANPA, ao que se accede 
desde o exterior.

O recinto exterior é de 12.553 m2, está pechado e dispón dunha cancha polideportiva descuberta e unha 
caseta meteorolóxica. Unha mínima parte deste patio está cuberta. Parte do terreo foi cercado debido ao 
perigo  que  representan as penas para a  seguridade  do alumnado.  Téñense  comezado plantacións de 
árbores variadas en varios anos, a máis recente dentro do Proxecto Voz Natura.

Como carencias do centro hai que destacar a falta dun salón de actos e un patio e pista cubertos.

Polo que se refire ao mobiliario e material didáctico, o centro dispón de:

• 8 aulas de materia  co seu correspondente mobiliario  (mesa e cadeira  de profesor,  pupitres do 
alumnado,  armario,  encerado,  pantalla,  taboleiro  e  papeleira).  Todas  as  aulas  dispoñen  de 
ordenador con acceso a Internet  e  canón de proxección.  Dúas destas aulas están dotadas do 
equipamento do Proxecto Abalar.

• Aula de audiovisuais/informática dotada con catorce ordenadores en rede e con acceso a internet,  
un deles conectado a un televisor, un escáner, unha impresora e os programas de ofimática máis  
usuais. Ademais, usase para gardar outro material audiovisual.

• Aula de Educación Plástica e Visual: 20 mesas de debuxo, un tórculo de gravado, dúas vitrinas, 
unha  mesa  e  cadeira  de  profesor,  cinco  estantes  na  parede,  varios  bustos  de  escaiola,  dez 
cabaletes de pintura, un boneco articulado de madeira.

• Un laboratorio dotado de microscopios, balanzas, material de vidro, produtos químicos, sete mesas 
de traballo dotadas de auga e electricidade, equipos de Física, Química, Bioloxía e Xeoloxía e un 
ordenador.

• Un taller de Tecnoloxía dotado de dous bancos de carpinteiro, dúas mesas metálicas,  dúas de 
electricidade,  dous  paneis  de  ferramentas  varias,  catro  caixas  de  operadores  eléctricos  e 
mecánicos, tv e vídeo, lote de 39 vídeos didácticos, unha serra de calar, unha lixadora, un secador,  
unha remachadora, mandiles, guantes, mascarillas e gafas protectoras, oito soldadores eléctricos, 
tres maletas de operadores mecánicos, un aspirador e un ordenador.

• Un ximnasio con material para a práctica das actividades deportivas: espaldeiras, poldros, balóns de 
fútbol sala,  baloncesto e voleibol,  porterías de balonmán, canastras de baloncesto, raquetas de 
bádminton etc,...

• Biblioteca: mesas, andeis, un deshumificador, un ordenador para xestión da biblioteca e catro para 
usar o alumnado. No curso 2012/13 existen uns fondos de máis de 9000 exemplares dos cales 
están catalogados máis de 6650.

Hai unha rede informática que conecta e dá acceso a Internet a oito dos trece ordenadores para uso do  
profesorado e administración.

2.3. Servizos

2.3.1 Cafetaría

O centro dispón do servizo de cafetería para uso exclusivo dos membros da comunidade escolar deste 
centro.  As  instalacións  de  cafetería  pertencen  ao  IES  e  polo  tanto  á  Consellería  de  Educación.  O 
adxudicatario é o que corre cos gastos de mobiliario e instalacións de hostalería (neveira, cafeteira, cociña, 
vaixelas...etc) e faise cargo da limpeza e conservación do local.

Hai 2 ordenadores con acceso a Internet para uso do alumnado durante os recreos.

Como está recollido no contrato do servizo de cafetería, esta só poderá abrirse os días lectivos en horario  
escolar, permanecendo pechada o resto do ano. Neste local está terminantemente prohibida a venda e 
consumo  de  alcohol,  a  venda  de  tabaco,  as  máquinas  de  xogo,  manuais  ou  automáticas,  e  tódalas 
máquinas de apostas, así como todo tipo de xogos de azar, televisión e vídeo.

2.3.2 Transporte

Todo o alumnado do ensino obrigatorio, agás o de Pedrafigueira, ten dereito a transporte escolar. Este 
servizo está atendido por catro liñas de autobús, que son, coas paradas correspondentes, as seguintes:

• Vilar, Mallou, Maceiras, Esqueiros, Lariño, A Gándara.

• Freán, Canedo, A Perecha, Peralbar, A Rateira, O Rieiro, Louredo 2, Louredo 1, O Viso, Parada,  
Carracedo, Cornido

• Carnota, Sofán, Paus, Lira, Gina, Escola de Portocubelo.

• Estañeiras, Caldebarcos, Panchés, Quilmas, O Pindo.

2.4. Sectores da comunidade educativa

2.4.1 Profesorado

Neste centro están creadas as seguintes prazas:

Profesorado de ensino secundario Mestres de primaria

Definitivos 12 (unha orientadora) 3 

Interinos 0 1 (Pedagoxía Terapéutica)

Relixión 1 0

2.4.2 Alumnado

Os/as alumnos/as matriculados son 82 no curso 2012/13,  procedentes dos dous centros de primaria 
adscritos, que son o CEIP de Carnota e o CEIP “San Crimenzo” de O Pindo. Tamén poderán matricularse 
neste centro todos os/as alumnos/as que o desexen, sempre que haxa prazas dispoñibles.

A diminución da matrícula, ligada directamente á evolución da poboación do concello, vese na táboa 
seguinte.

0 0 10 4 7 7 5 6 4 0 0 0 0 0 0

4º ESO 0 23 42 37 45 30 29 21 17 34 20 15 13 22 6

3º ESO 30 51 51 62 43 46 35 27 45 27 24 17 24 19 25

2º ESO 42 60 61 49 53 32 24 40 22 20 25 32 24 23 28

1º ESO 56 39 41 41 22 29 39 24 21 30 34 24 31 30 23

TOTAL 128 173 205 195 170 144 132 118 113 111 103 88 92 94 82

2.4.3 ANPA

Na actualidade, e desde hai máis de dous anos, non existe ningunha asociación deste tipo.

2.4.4 Persoal de administración e de servizos

Este centro dispón das seguintes prazas:

• Unha de auxiliar administrativo.

• Unha de subalterno.

• Dúas de persoal de limpeza (unha delas a media xornada)

2.4.5 Concello

O relacións que o instituto mantén coa administración municipal  realízanse a través da dirección do 
centro e do seu representante no consello escolar. Existe unha colaboración, renovada anualmente, pola 
que, basicamente:

O instituto cede o uso do ximnasio para actividades deportivas varias tardes á semana. O Concello de 
Carnota cede o uso do pavillón polideportivo de Lamas de Castelo e do material que hai nel durante o 
horario escolar, realiza esporadicamente o transporte de grupos pequenos de alumnado para actividades 
específicas  e  realiza  esporadicamente  traballos  de  xardinería.  Tamén  realiza  actividades  a  través  da 
biblioteca do Concello ou do Servizo de Normalización Lingüística.

2.4.6 Consello escolar

Dadas  as  características  do  centro  os  sectores  da  comunidade  educativa  están  representados  no 
consello escolar da seguinte forma:

• Equipo directivo: director/a

• 2 representantes do profesorado.

• 1 representante do alumnado.

• 1 representantes de pais/nais.

• 1 representante do Concello.

2.5. Estudos que imparte o centro

2.5.1 Oferta educativa

O centro ten autorizados os seguintes estudios:

• Educación secundaria obrigatoria (ESO).

• Programa de Iniciación Profesional. (PCPI) “Axudante de servizos de restaurante e bar”. É herdeiro 
dun Programa de Garantía Social e non se chegou a impartir nunca por falta de alumnado.

2.5.2 Configuración do currículo

2.5.2.1) Ensinanzas de relixión
Ofrécese Relixión Católica ou Atención Educativa.

2.5.2.2) Linguas estranxeiras
A primeira lingua estranxeira é o inglés.

A única segunda lingua estranxeira é o francés.

2.5.2.3) Reforzo educativo
Ao alumnado dos cursos primeiro e segundo que presenta claras dificultades continuadas no proceso de 

aprendizaxe,  en particular  na área de lingua, ofréceselle quedar exento de cursar  a materia común de 
segunda lingua estranxeira e recibir reforzo educativo.

2.5.2.4) Materiais optativas
3º curso:

• Francés

• Cultura clásica

• Obradoiro de iniciativas emprendedoras

4º curso:

• Francés

• Cultura clásica (se non foi cursada en 3º)

• Obradoiro de iniciativas emprendedoras (se non foi cursada en 3º)

• Calquera das oito materias seguintes non elixida con anterioridade:

◦ Bioloxía e Xeoloxía

◦ Educación Plástica e Visual

◦ Física e Química

◦ Informática

◦ Latín

◦ Francés

◦ Música

◦ Tecnoloxía

2.6. Organización xeral do centro

2.7. Horarios

O centro imparte xornada continua de 8:45 a 14:05 h, cun descanso de 30 minutos das 11:15 ás 11:45. 
Este horario complétase cun día á semana pola tarde (martes) das 16:20 ás 18:00 horas.

As sesións son de 50 minutos, agás as 2 últimas clases da mañá, que son de 45 minutos.

